
	Përshkrimi i lëndës:
	Lënda trajton transformimin e jashtëzakonshëm urban me të cilin shoqëritë ballafaqohen sot, dhe fenomenet urbane të ndërmjetësuara nga sfera publike dhe të materializuara në hapësirën publike urbane. Disa prej çështjeve qendrore që sjellen në diskutim janë kuptimi i qytetit si sistem dinamik dhe transformues; ndryshimet e sferës publike dhe manifestimi hapësinor i saj; marëdhëniet e hapësirës publike me shoqërinë, kulturën, edukimin, estetikën dhe teknologjitë bashkëkohore. Një nga pyetjet e përgjithshme është se si të ballafaqohemi me nevojën për hapësira të qëndrueshme urbane në aspekt mjedisor, morfologjik dhe funksional, të cilat janë gjithëpërfshirëse në kuptimin social dhe kanë me ekonomi vitale. 

	Qëllimet e lëndës janë ndërlidhja e sferës publike me kontekstin urban, duke u fokusuar në nivel të formimit, planifikimit dhe dizajnimit të hapësirës publike urbane; njohja me konceptin e sferës publike si një rrjet hapësirash fizike ku njerëzit identifikojnë dhe shprehin interesat e përbashkëta publike; diskutimi i hapësirës publike urbane dhe hapësirës publike ideologjike-politike, dhe marëdhënies së tyre me kulturën, edukimin, arkitekturën dhe dizajnin urban. 

	Rezultatet e pritshme të nxënies:
	· Aplikimi i koncepteve teorike që lidhen me sferën publike, në studimin e hapësirës dhe fenomeneve urbane;
· Analizimi i marrëdhënieve midis planifikimit urban dhe kontekstit të përgjithshëm hapësinor-shoqëror, dhe interpretimi adekuat i tyre përmes dizajnit të hapësirës publike dhe arkitekturës publike;
· Integrimi i dizajnit urban dhe arkitekturor me jetën publike dhe kërkesat kulturore, teknike dhe funksionale të qytetit dhe shoqërisë së kohës; 
· Vlerësimi i funksionit të praktikës së urbanizmit, të urbanistëve dhe arkitektëve, në zhvillimin e përgjithshëm të qytetit dhe shoqërisë, dhe ndikimi në sferën publike në veçanti;
· Demonstrimi i aftësive të nevojshme të argumentimit, për të shpjeguar dhe reflektuar mbi marrëdhëniet midis analizave, konceptualizimit, metodës dhe kompozimit në dizjanin urban dhe arkitektonik.

